
ТЛУМАЧАЛЬНАЯ ЗАПІСКА 
 
Дысцыпліна «Методыка выкладання спецдысцыплін» з’яў-

ляецца адной з ключавых па падрыхтоўцы кіраўнікоў аматар-
скіх фальклорных аб’яднанняў этнаграфічнага кірунку, спе-
цыялістаў па арганізацыі фальклорнай дзейнасці на рэгія-
нальнай дакументальнай аснове. 
Дысцыпліна «Методыка выкладання спецдысцыплін» раз-

глядае шляхі і сродкі па засваенні і адаптацыі фальклорнага 
мастацтва і традыцыйнай культуры ў цэлым у сучаснай куль-
турна-адукацыйнай прасторы і накіравана на фарміраванне 
ведаў, уменняў і навыкаў выкладання фальклорных дысцып-
лін у вучэбна-выхаваўчых установах рознага тыпу і ўзроўню 
(сярэдніх адукацыйных школах, цэнтрах пазашкольнай рабо-
ты, школах мастацтваў, музычных школах, сярэдніх спе-
цыяльных навучальных установах). 
Дысцыпліна «Методыка выкладання спецдысцыплін» пад-

сумоўвае розныя аспекты комплексу тэарэтычных («Педаго-
гіка», «Псіхалогія», «Прафесійная педагогіка», «Сацыяльна-
культурная дзейнасць», «Уводзіны ў спецыяльнасць і інфар-
мацыйная культура спецыяліста») і практычных («Методыка 
арганізацыі фальклорнай дзейнасці», «Фальклорны практы-
кум», «Этнафанічны практыкум», «Абрадазнаўчы практы-
кум») дысцыплін і абапіраецца на практычныя навыкі, атры-
маныя пры праходжанні вытворчай і канцэртна-выканальніц-
кай практыкі. Вучэбная дысцыпліна «Методыка выкладання 
спецдысцыплін» акумуліруе прынцыпы этнапедагогікі і раз-
глядае інавацыйныя тэхналогіі іх укаранення ў сучасны ву-
чэбна-выхаваўчы працэс. 
Мэта дысцыпліны – засваенне метадаў і фарміраванне 

практычных навыкаў выкладання фальклорных дысцыплін, 
кіравання фальклорным калектывам ва ўстановах культуры і 
адукацыі. 
Задачы: 
– азнаямленне з асноўнымі праблемамі выкладання фаль-

клорных дысцыплін на розных ступенях сістэмы вучэбна-
выхаваўчых і адукацыйных устаноў; 

– вывучэнне форм і метадаў засваення фальклорнага мас-
тацтва; 

– азнаямленне з прынцыпамі арганізацыі вучэбна-выхаваў-
чага працэсу і выканальніцкай дзейнасці ў фальклорным 
гурце (класе); 

– засваенне правіл вядзення вучэбна-выхаваўчай дакумен-
тацыі, прынцыпаў камплектавання вучэбна-метадычнага 
фонду для правядзення заняткаў і дзейнасці фальклорнага 
калектыву ў цэлым (вучэбныя праграмы, метадычныя рэка-
мендацыі, вучэбныя дапаможнікі, рэпертуарныя зборнікі, 
сцэнарныя распрацоўкі, аўдыявідэатэка аўтэнтычных і пост-
фальклорных узораў). 
У выніку вывучэння дысцыпліны «Методыка выкладання 

спецдысцыплін» студэнт павінен ведаць: 
– тэорыю і методыку выкладання дысцыплін па народнай 

творчасці; 
– прынцыпы работы з метадычнай літаратурай, неабходнай 

для асваення розных відаў і жанраў народнай творчасці; 
– методыку рэкрэацыйнай і рэпетыцыйнай работы ў ама-

тарскім аб’яднанні; 
– прынцыпы выхаваўчай работы ў дзіцячым аматарскім ка-

лектыве; 
– нарматыўную базу этнакультурнага выхавання і навучан-

ня, аховы і пераемнасці нематэрыяльнай культурнай спадчы-
ны, комплексныя праграмы і праекты па ажыццяўленні гэтых 
задач; 

– метады мастацка-практычнай фалькларыстыкі па за-
сваенні і ўвасабленні традыцыйнага мастацтва ў аматарскай 
творчасці. 
Умець: 
– вырашаць пастаўленыя педагагічныя задачы прафесій-

нага і выхаваўчага планаў; 
– выбраць неабходны вучэбна-метадычны матэрыял для 

правядзення заняткаў; 
– фарміраваць рэпертуар гурту, праектаваць сцэнарый 

мерапрыемства на рэгіянальнай дакументальнай аснове; 
– аналізаваць вучэбныя праграмы, дапаможнікі і метадыч-

ныя распрацоўкі з мэтай іх адаптацыі ў фальклорным калек-
тыве (пэўнага профілю, ці сінкрэтычнага тыпу); 

– распрацаваць праграму фальклорнага гурту, план вучэб-
ных заняткаў, рэпертуарны зборнік, палажэнне пра фальклор-
нае мерапрыемства (свята, фестываль, выставу); 

– валодаць метадамі прымянення фальклорнага матэрыялу 
ў вучэбнай практыцы спецыяльных (прафесійных) і інтэгра-
ваных (агульнаадукацыйных, пазашкольных) устаноў адука-
цыі, самастойна праводзіць вучэбныя заняткі. 
Тэхналагічны інструментарый выкладання дысцыпліны 

прадстаўлены наступнымі педагагічнымі метадамі навучан-
ня: 

1) па крыніцы перадачы і ўспрымання інфармацыі: вусныя 
(гутарка, апавяданне), наглядныя (знаёмства з дэпаніраваным 
навукова-метадычным фондам, з аўдыя-, відэаматэрыяламі), 
практычныя (пісьмовыя аналітычныя работы і вучэбна-мета-
дычныя распрацоўкі); 

2) па характары пазнавальнай і праектнай дзейнасці: рэ-
прадуктыўныя, прадуктыўныя, пошукавыя, творчыя; 

3) па відах вучэбных заняткаў і дыдактычнай задачы: тлу-
мачэнне, практыкаванне, аналіз, замацаванне. 
Самастойная работа студэнтаў накіравана на замацаванне 

тэарэтычных ведаў і практычных уменняў па дысцыпліне і 
ўключае наступныя заданні: работа з вучэбна-метадычнай лі-
таратурай па этнакультурным выхаванні, арганізацыі вучэб-
на-выхаваўчага працэсу і выканальніцкай дзейнасці гурту; 
фарміраванне этнафанатэкі і складанне вучэбных рэпертуар-
ных зборнікаў для рэгіянальнай фальклорнай суполкі; разбор 
структуры абрадавай, рэкрэацыйнай дзеі і яе ўвасабленне ў 
палажэнне і сцэнарны план канцэрта, канцэрта-лекцыі, мас-
тацкай рэканструкцыі свята, фестывалю, конкурсу; распра-
цоўка праекта вучэбнай праграмы фальклорнага гурту пэўна-
га профілю, плана-канспекта вучэбных заняткаў (рэпетыцыі) 
з ім; прагляд відэаматэрыялаў паводле спецыфікі працы з 
сучасным фальклорным калектывам, наведванне канцэртаў, 
выстаў народнай творчасці. 
У адпаведнасці з вучэбным планам на вывучэнне дысцып-

ліны «Методыка выкладання спецдысцыплін» прадугледжана 
ўсяго 106 гадзін, з якіх 52 – аўдыторныя (лекцыі – 10, прак-
тычныя – 42) заняткі. 
Рэкамендаваная форма кантролю – экзамен. 

ПРЫКЛАДНЫ ТЭМАТЫЧНЫ ПЛАН 
 

Колькасць 
аўдыторных гадзін Тэмы 

усяго практ. лекцыі 
Уводзіны 2  2 
Тэма 1. Этнакультурнае выхаванне і наву-
чанне ў сістэме культуры і адукацыі Рэс-
публікі Беларусь 

 
2 

 
 

 
2 

Тэма 2. Дзяржаўныя і грамадскія этнавы-
хаваўчыя праекты на аснове традыцыйнай 
народнай культуры 

 
2 

 
 

 
2 

Тэма 3. Дзяржаўныя вучэбна-выхаваўчыя і 
адукацыйныя стандарты навучання трады-
цыйным відам мастацтва 

 
2 

 
 

 
2 

Тэма 4. Фарміраванне навукова-метадыч-
най базы этнакультурнага выхавання, вы-
кладання фальклорных дысцыплін 

6 4 2 

Тэма 5. Спецыфіка вучэбна-выхаваўчай 
работы на аснове традыцыйнай культуры ў 
сістэме адукацыйных устаноў 

 
 

12 

 
 

12 
 

Тэма 6. Шляхі і сродкі засваення фаль-
клорнага мастацтва 

14 14  

Тэма 7. Формы і метады арганізацыі ву-
чэбнай і выканальніцкай дзейнасці 

12 12  

Разам … 52 42 10 

ЗМЕСТ ДЫСЦЫПЛІНЫ 
 

Уводзіны 
Прадмет і задачы дысцыпліны «Методыка выкладання 

спецдысцыплін». Фальклор як цэласная сістэма эстэтычнага і 
этнакультурнага выхавання дзяцей і моладзі. Кампанент тра-
дыцыйнай народнай культуры ў сучаснай вучэбна-выхаваў-
чай сістэме Рэспублікі Беларусь. 
Фарміраванне ў навучэнцаў эстэтычнай патрабаванасці, 

нацыянальнай самасвядомасці, маральных і духоўных каш-
тоўнасцей на аснове традыцыйнай культуры (нацыянальная 
тэорыя выхавання К. Д. Ушынскага). Высновы навукоўцаў, 
вопыт вядучых педагогаў Беларусі і замежжа ў галіне этна-
педагогікі. 
Шляхі і сродкі пераймання, актуалізацыі самабытных пра-

яў традыцыйнай культуры ў сучаснай культурна-адукацый-
най прасторы. Агляд навукова-метадычных матэрыялаў па 
этнапедагогіцы. 
Вучэбна-метадычнае забеспячэнне дысцыпліны. 
 

Тэма 1. Этнакультурнае выхаванне і навучанне 
ў сістэме культуры і адукацыі Рэспублікі Беларусь 
Нарматыўная база этнакультурнага выхавання і навучання, 

засваення і пераемнасці нематэрыяльнай культурнай спадчы-
ны, комплексныя праграмы і праекты па ажыццяўленні гэтых 
задач. 
Праблемы бесперапыннай адукацыі этнакультурнага про-

філю (сярэдняя адукацыйная школа/установа дадатковай аду-
кацыі – сярэдняя спецыяльная ўстанова – вышэйшая наву-
чальная ўстанова). Некаторыя аспекты выкладання фальклор-
ных дысцыплін на розных ступенях сістэмы адукацыйных 
устаноў. 

 
Тэма 2. Дзяржаўныя і грамадскія этнавыхаваўчыя 

праекты на аснове традыцыйнай народнай культуры 
Фестывалі традыцыйнага мастацтва як рычаг стымуляван-

ня вучэбна-выхаваўчай дзейнасці ў этнакультурным рэчышчы. 
Формы і метады ўключэння дзяцей і моладзі ў святочна-

абрадавую цыклічнасць традыцыйнай культуры. Феномен 
этнадыскатэк мяжы ХХ–ХХІ стст. 

Тэма 3. Дзяржаўныя вучэбна-выхаваўчыя і адукацыйныя 
стандарты навучання традыцыйным відам мастацтва 
Тыповыя і эксперыментальныя вучэбныя праграмы па на-

вучанні фальклору ў сістэме САШ, ССУ і ВНУ. Вучэбна-вы-
хаваўчыя праграмы і метадычныя распрацоўкі па засваенні 
традыцыйнага мастацтва ў сістэме дадатковай адукацыі. Ас-
новы планавання вучэбна-выхаваўчага працэсу. 
Праблемы падрыхтоўкі выкладчыкаў спецыяльных дыс-

цыплін у галіне традыцыйнай культуры і перспектывы іх вы-
кладання ў сістэме агульнай, сярэдняй спецыяльнай і вышэй-
шай адукацыі. 

 
Тэма 4. Фарміраванне навукова-метадычнай базы 

этнакультурнага выхавання,  
выкладання фальклорных дысцыплін 

Даследаванні, прысвечаныя праблеме «Традыцыйная куль-
тура і дзеці» (Г. С. Вінаградаў, М. Ю. Навіцкая, Г. А. Барта-
шэвіч, М. А. Козенка, А. Ю. Лозка, Т. І. Кухаронак, інш.). Ву-
чэбна-метадычныя дапаможнікі. Рэпертуарныя зборнікі, сцэ-
нарныя праекты. Камплектаванне аўдыявідэатэкі аўтэнтыч-
ных фальклорных матэрыялаў і постфальклорных узораў яго 
пераемнасці і адаптацыі ў сучаснай вучэбнай практыцы. 
Прынцыпы складання вучэбна-выхаваўчых праграм па тра-

дыцыйных відах мастацтва. Распрацоўка праекта вучэбнай 
праграмы для дзіцячага фальклорнага гурту. 

 
Тэма 5. Спецыфіка вучэбна-выхаваўчай работы на аснове 
традыцыйнай культуры ў сістэме адукацыйных устаноў 
Варыятыўнасць форм і метадаў засваення фальклору ва ўс-

тановах культуры, адукацыі (агульнай, сярэдняй спецыяль-
най, вышэйшай) і дадатковай адукацыі. Кірункі творчай дзей-
насці аматарскіх калектываў розных тыпаў фалькларызму 
(профільныя мастацкія калектывы і сінкрэтычнага тыпу; ка-
лектывы другасных рэпрадуктыўных форм фалькларызму і 
стылізаваныя). 
Паэтапнае планаванне вучэбна-выхаваўчага працэсу і да-

кументаванне яго зместу. Тыпы і структура заняткаў. Этапы 
рэпетыцыйнай работы ў фальклорным гурце. Прынцыпы 
фарміравання рэпертуару для розных узроставых груп калек-
тыву. 
Прынцыпы функцыянавання голасу ў рэжыме этнафанацыі 

(узроставыя асаблівасці развіцця голасу). Работа над трады-

цыйнай харэаграфіяй. Вусна-паэтычная творчасць і тэатраль-
на-гульнёвая дзейнасць. Музычнае суправаджэнне і сцэніч-
нае ўвасабленне фальклорных праграм. 

 
Тэма 6. Шляхі і сродкі засваення 

фальклорнага мастацтва 
Методыкі засваення традыцыйнага мастацтва ў вучэбна-

выхаваўчай дзейнасці калектываў другасных форм фалькла-
рызму: з вопыту вядучых выкладчыкаў фальклорных дыс-
цыплін і этнапедагогаў краіны. Прынцыпы засваення фаль-
клорных традыцый у дзіцячым, маладзёжным, дарослым 
фальклорных гуртах. 
Метады мастацка-практычнай фалькларыстыкі па выву-

чэнні і ўвасабленні традыцыйнага мастацтва ў аматарскай 
творчасці: метады вуснай перадачы і ўключанага назірання, 
тэхнічна апасродкаваны (аўдыявідэа) ілюстратыўны метад. 
Педагагічныя метады: гутарка і расповед; паказ педагога; 

унушэнне і перакананне; заахвочванне і стымуляванне паво-
дзін і дзейнасці; эмпатыя (эмацыянальнае пагружэнне ў фаль-
клорны тэкст); самастойная работа і імправізацыя. Спецыяль-
ныя метады засваення розных відаў традыцыйнага мастацтва. 

 
Тэма 7. Формы і метады арганізацыі вучэбнай 

і выканальніцкай дзейнасці 
Гуртавыя (калектыўныя) і індывідуальныя заняткі. Ад-

праўленне гадавых свят ва ўмовах, набліжаных да іх аўтэн-
тычнага бытавання; масавыя танцавальна-гульнёвыя вечары-
ны, канцэрты, фестывалі, конкурсы, фальклорныя летнікі, 
музычна-тэматычныя лекцыі. 
Методыка правядзення практычных заняткаў, лекцый па 

фальклорных дысцыплінах. Спалучэнне тэарэтычных і прак-
тычных форм выкладання і засваення матэрыялу. Прынцыпы 
адбору матэрыялаў для правядзення заняткаў: апора на аўтэн-
тычныя фальклорныя крыніцы, выкарыстанне запісаў з мас-
тацкай практыкі сучасных фальклорных аб’яднанняў. 
Рэпертуар як фактар выбудовы канцэпцыі калектыву. Па-

ступеннасць фарміравання рэпертуару ў фальклорным гурце 
ў цыкле гадавых свят і рэкрэацыйнай практыкі. Жанрава-
дыферэнцыраваны падыход да засваення і прэзентацыі фаль-
клорнага матэрыялу адпаведна гендарным і ўзроставым кры-
тэрыям навучэнцаў. 

Крытэрыі ацэнкі вынікаў вучэбнай дзейнасці студэнтаў 
 

Адзнака Паказальнікі адзнакі 
1 

(адзін) 
Веданне студэнтам асобных фактаў, з’яў і тэрмінаў выву-
чаемай дысцыпліны 

2 
(два) 

Устойлівая фіксацыя ў памяці студэнта асобных фактаў, 
з’яў і тэрмінаў вывучаемай дысцыпліны 

3 
(тры) 

Аднаўленне студэнтам часткі праграмнага матэрыялу па 
памяці. Ізаляванасць ведаў па асобных тэмах, персаналіях, 
крыніцах 

4 
(чаты-
ры) 

Недастаткова сістэмнае ўсведамленне студэнтам вывучае-
май дысцыпліны (ролі і месца традыцыйнай народнай куль-
туры ў сучаснай культурна-адукацыйнай прасторы, шляхоў 
і сродкаў засваення фальклорнага мастацтва ў вучэбна-
выхаваўчай дзейнасці калектыву). Веданне фалькларыс-
тычнай і навукова-метадычнай літаратуры па этнакультур-
ным выхаванні і навучанні 

5 
(пяць) 

Усведамленне большай часткі праграмнага вучэбнага матэ-
рыялу (апісанне праблемнага поля бесперапыннай адукацыі 
этнакультурнага профілю, вучэбна-метадычных захадаў па 
вывучэнні і пераемнасці традыцыйнай культуры ў наву-
чальных установах рознага тыпу), веданне асноўных форм і 
метадаў засваення фальклору ў аматарскім калектыве. 
Наяўнасць неістотных памылак 

6 
(шэсць) 

Сістэмнае ўсведамленне большай часткі праграмнага ву-
чэбнага матэрыялу. Веданне асноўнай навуковай літарату-
ры і метадычнага фонду па дысцыпліне. 
Наяўнасць неістотных памылак 

7 
(сем) 

Поўныя, трывалыя веды. Разгорнутае апісанне і тлумачэнне 
аб’ектаў вывучэння, раскрыццё праблем этнакультурнага 
выхавання і навучання, фармуліроўка вывадаў. Уменне 
аналізаваць канцэптуальныя палажэнні этнакультурнага 
эстэтычнага выхавання, дзяржаўныя і эксперыментальныя 
праекты па яго ажыццяўленні. 
Наяўнасць адзінкавых неістотных памылак 

8 
(восем) 

Поўныя, трывалыя, глыбокія веды. Свабоднае аперыраван-
не вучэбным матэрыялам дысцыпліны. Раскрыццё сутнасці 
тэарэтычных пытанняў, пацверджанне аргументамі і фактамі. 
Веданне асноўнай і дадатковай літаратуры па дысцыпліне. 
Наяўнасць адзінкавых неістотных памылак 

Адзнака Паказальнікі адзнакі 
9 

(дзе-
вяць) 

Усведамленне студэнтам працэсаў сацыяльнага пераасэнса-
вання фальклору ва ўмовах глабалізацыі і веданне інава-
цыйных шляхоў і сродкаў па ўкараненні яго каштоўнасцей 
у сучасную культурна-адукацыйную прастору, асэнсаванне 
вопыту пэўных дзеячаў і вядучых этнапедагогаў краіны, 
навуковых і грамадскіх устаноў па эстэтычным засваенні, 
рэвіталізацыі фальклору. Раскрыццё сутнасці тэарэтычных 
пытанняў, пацверджанне аргументамі і фактамі. Уменне 
аналізаваць формы і метады арганізацыі вучэбна-выхаваў-
чага працэсу і арганізацыі выканальніцкай дзейнасці гурту 
(з улікам набытых ведаў), выкладання этналагічных дыс-
цыплін ва ўстановах адукацыі рознага тыпу, карыстацца 
навукова-метадычнай літаратурай па акрэсленых пытаннях. 
Наяўнасць адзінкавых неістотных памылак 

10 
(дзе-
сяць) 

Глыбокае асэнсаванне праблем этнакультурнага выхавання 
і навучання, этнапедагогікі як навукі. Разуменне студэнтам 
агульнатэарэтычных пытанняў выкладання фальклору і кі-
равання этнакультурнай суполкай рознага профілю, ак-
туальных праблем этнапедагогікі на сучасным этапе. Умен-
не прымяняць свае веды ў кантэксце прафесійнай дзейна-
сці, аналізаваць з’явы традыцыйнай духоўнай культуры з 
улікам набытых ведаў, карыстацца навуковай літаратурай 
па эстэтыцы і экалогіі традыцыйнай культуры, праблемах і 
тэндэнцыях мастацка-практычнай фалькларыстыкі, мета-
дычна-даведачным фондам этнакультурнага выхавання і 
навучання 

 
 

Пералік рэкамендуемых сродкаў дыягностыкі 
 
Для дыягностыкі прафесійнай кампетэнцыі, выяўлення 

ўзроўню засваення ведаў і ўменняў па дысцыпліне рэкамен-
даваны наступны інструментарый: 

– падрыхтоўка пісьмовых кантрольных работ (заданняў); 
– напісанне рэфератаў па асобных раздзелах дысцыпліны; 
– напісанне дакладаў на навуковыя канферэнцыі па асоб-

ных тэмах дысцыпліны; 
– вуснае апытанне студэнтаў на семінарах па распраца-

ваных тэмах. 

